
ᑐᓴᒐᒃᓴᖅ 
+ᐊᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᑲᑎᒪᔨᕋᓛᑦ ᑕᖅᑲᐅᖓ ᑐᑭᓯᓇᓱᒋᐊᕐᓂᐊᓯᕗᑦ 

ᒪᓕᒐᒃᓴᖅ 1 ᐱᔾᔪᑎᒋᓪᓗᒍ, ᓄᑖᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᒃᓴᖅ  

ᐃᖃᓗᐃᑦ, ᓄᓇᕗᑦ (ᐊᐅᒡᒍᓯ 21, 2002) - ᒪᓕᒐᓕᐅᕐᕕᐅᑉ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ ᑲᑎᒪᔨᕋᓛᖁᑎᖏᑦ ᐱᓇᓱᐊᕈᓯᐅᓚᐅᖅᑐᒥ ᖁᕐᓗᖅᑐᒥ ᑲᑎᒪᓂᖃᓚᐅᖅᑐᑦ 
ᐸᕐᓇᒃᐸᓪᓕᐊᓕᖅᖢᑎᒃ ᐃᓄᖕᓂᑦ ᑐᑭᓯᓇᓱᖕᓂᕆᓂᐊᖅᑕᒥᖕᓂᒃ ᐱᔾᔪᑎᖃᕐᓗᑎᒃ ᐃᖏᕐᕋᔭᖕᓂᐊᕐᓂᕐᒥᖕᓂᒃ ᒪᓕᒐᒃᓴᖅ 
1 ᐱᔾᔪᑎᒋᓪᓗᒍ, ᓄᑖᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᒃᓴᖅ.  

ᒪᓕᒐᓕᐅᕐᕕᖕᒥ ᐱᖁᔨᕗᖔᕐᒥᒃ ᑲᔪᓯᑎᑦᑎᓚᐅᖅᓯᒪᔪᑦ ᒫᔾᔨᐅᓚᐅᖅᑐᒥ, ᕿᒥᕐᕈᓇᖕᓂᖃᓕᕈᑎᒃ ᐃᓘᓐᓇᖏᑦ 
ᑲᑎᒪᔨᕋᓛᖑᖃᑕᐅᔪᑦ ᒪᓕᒐᓕᐅᖅᑎᑦ ᐊᒻᒪᓗ ᐃᓇᖏᖅᑎᖏᑦ ᐃᓚᐅᔪᐃᓐᓇᐅᖁᓪᓗᒋᑦ. ᐊᑕᖏᖅᖢᑎᒃ 8-ᖑᔪᑦ 
ᒪᓕᒐᓕᐅᖅᑏᑦ ᖁᕐᓗᖅᑐᕐᒧᑦ ᑲᑎᒪᔭᖅᑐᖅᑐᐃᓐᓇᐅᓚᐅᖅᑐᑦ. 

ᖁᕐᓗᖅᑐᕐᒥᐅᑕᐃᑦ ᑲᑎᖃᑎᖃᕈᓐᓇᖅᓯᓚᐅᖅᑐᑦ ᒪᓕᒐᓕᐅᖅᑎᓂᒃ. "ᖁᕕᐊᓇᓚᐅᖅᑐᖅ ᖁᕐᓗᖅᑐᕐᒥᐅᑕᐃᑦ 
ᓵᓐᖓᖃᑦᑕᐅᑎᖃᑎᖃᖅᖢᑎᒃ ᐅᖃᓪᓚᖃᑎᖃᕈᓐᓇᖅᓯᓚᐅᕐᒪᑕ ᒪᓕᒐᓕᐅᖅᑎᓂᒃ," ᑕᐃᒪᓐᓇ ᐅᖃᓚᐅᖅᑐᖅ ᑖᓄᑦ 
ᕼᐊᕕᐅᔭᖅ, ᖁᕐᓗᖅᑐᕐᒧᑦ ᒪᓕᒐᓕᐅᖅᑎ ᐊᒻᒪᓗ ᑲᑎᒪᔨᕋᓛᓄᑦ ᐃᓚᒋᔭᐅᖃᑕᐅᔪᖅ. 

"ᓂᕆᐅᒃᐳᒍᑦ ᑕᖅᑳᓐᖓᑦ ᑐᓴᖅᑎᑕᐅᓂᐊᕐᓂᑦᑎᓐᓂᒃ ᖃᓄᖅ ᐃᓱᒪᒋᔭᐅᖕᒪᖔᖓ ᓄᓇᕘᒥ ᐃᓕᓐᓂᐊᖅᑐᓕᕆᓂᖅ," 
ᐅᖃᓚᐅᖅᑐᖅ ᔫᐱ ᓄᑕᕋᖅ, ᑐᓄᓂᕐᒧᑦ ᒪᓕᒐᓕᐅᖅᑎ ᐊᒻᒪᓗ ᑲᑎᒪᔨᕋᓛᑦ ᐃᒃᓯᕙᐅᑕᖓᑦ. "ᓄᓇᕘᒥ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᐱᕐᔪᐊᖑᖃᑕᐅᓂᖅᐹᖑᔪᖅ ᐱᖁᔭᕐᔪᐊᓕᒫᓂ ᐃᓱᒪᒃᓴᖅᓯᐅᕈᑕᐅᓂᐊᖅᑐᓂ 
ᓂᕈᐊᖅᑕᐅᓯᒪᓂᑦᑎᓐᓂ ᓯᕗᓪᓕᖅᐹᒧᑦ ᒪᓕᒐᓕᐅᕐᕕᖕᒧᑦ." 

ᑲᑎᒪᔨᕋᓛᑦ ᐸᕐᓇᐅᓯᐅᖅᓯᒪᔪᑦ ᐃᓄᓕᒫᖅᑎᑦᑎᖃᑦᑕᕐᓂᐊᕈᒪᓪᓗᑎᒃ ᒪᓕᒐᒃᓴᓕᕆᓗᑎᒃ ᐊᒃᑑᐸᐅ ᐱᒋᐊᕐᓂᖓᓂ. 
ᓇᒧᓐᖓᖅᑕᕐᓂᐊᕐᓂᖏᑦᑕ ᐅᓪᓗᖏᑦ ᓇᓗᓇᐃᖅᑕᐅᑦᑎᐊᖅᓯᒪᓗᑎᒃ ᐅᖃᐅᓯᕆᔭᐅᓂᐊᖅᑐᑦ ᓯᑎᐱᕆᐅᓕᖅᐸᑦ. 

ᑲᑎᒪᔨᕋᓛᖑᑲᐃᓐᓇᖅᑐᑦ ᐅᖃᐅᓯᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᑦᑕ ᕿᒥᕐᕈᓇᒃᑎᖏᑦ ᐱᕕᖃᕐᓂᕐᒥᖕᓂ 
ᑲᑎᒪᓂᖃᓚᐅᕐᒥᔪᑦ ᖁᕐᓗᖅᑐᕐᒥ, ᐸᕐᓇᐃᕙᓪᓕᐊᓕᕆᓪᓗᑎᒃ ᓄᓇᓕᖕᓄᐊᖅᑕᕐᓂᐊᕐᓂᕐᒥᖕᓂᒃ ᓯᑎᐱᕆᐅ 
ᕿᑎᐸᓗᐊᓂ. ᑖᒃᑯᐊ ᑲᑎᒪᔨᕋᓛᖑᑲᐃᓐᓇᖅᑐᑦ ᐱᔭᒃᓴᖅᑖᖅᑎᑕᐅᓯᒪᔪᑦ ᕿᒥᕐᕈᓇᖕᓂᐊᕐᓂᕐᒥᒃ ᐅᖃᐅᓰᑦ 
ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᓐᓂᒃ. ᑲᑎᒪᔨᕋᓛᑦ ᐊᑯᓐᓂᖅᓲᑎᓂᒃ ᐅᓂᒃᑳᓂᒃ ᓴᖅᑭᑦᑎᓚᐅᖅᑐᑦ ᑕᒪᑐᒪᓂ ᐊᕐᕌᒍᑦᑕ 
ᐱᒋᐊᓕᓵᖅᑲᐅᓂᖓᓂ. 

"ᑕᒪᑐᒪᓂ ᐅᑭᐊᒃᓵᖑᓕᖅᐸᑦ ᒪᓕᒐᓕᐅᖅᑏᑦ ᐱᔭᒃᓴᖃᕐᔪᐊᓚᐅᑲᖕᓂᐊᖅᑐᑦ," ᐅᖃᓚᐅᖅᑐᖅ ᕇᐱᑲ ᐅᕿ ᐅᐃᓕᐊᒻᔅ, 
ᖁᑦᑎᒃᑐᕐᒧᑦ ᒪᓕᒐᓕᐅᖅᑎ ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᐃᒃᓯᕙᐅᑕᖅ. "ᓄᓇᕗᒻᒥᐅᑦ ᓂᕈᐊᓚᐅᖅᑕᒥᖕᓄᑦ 
ᑭᒡᒐᖅᑐᐃᔨᒥᖕᓄᑦ ᓵᓐᖓᓗᑎᒃ ᐅᖃᓪᓚᖃᑎᖃᕈᓐᓇᖅᓯᓂᐊᓯᔪᑦ ᐱᕐᔪᐊᑦ ᑕᒪᒃᑯᐊ ᐱᓕᕆᐊᖑᖃᑦᑕᖅᑎᓪᓗᒋᑦ." 

ᒪᓕᒐᒃᓴᖅ 1, ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᓄᑖᖅ, ᐊᔾᔨᖏᑦ ᐱᔭᐅᔪᓐᓇᖅᑐᑦ ᒪᓕᒐᓕᐅᕐᕕᖕᒥᑦ. ᑎᑎᖅᑲᑎᒍᑦ 
ᑕᒪᒃᑯᐊ ᒥᒃᓵᓄᑦ ᓂᓪᓕᐅᑎᖃᕈᒪᒍᕕᑦ ᑐᓐᖓᓱᒃᑎᑦᑎᑦᑎᐊᖅᑐᑦ. 

ᑐᓐᖓᓱᒃᑎᑦᑎᑦᑎᐊᖅᑐᑦ. 

ᖃᐅᔨᒋᐊᒃᑲᓐᓂᕐᕕᒋᔪᓐᓇᖅᑕᐃᑦ: 
ᔫᐱ ᓄᑕᕋᖅ, ᒪᓕᒐᓕᐅᖅᑎ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᑲᑎᒪᔨᕋᓛᑦ ᐃᒃᓯᕙᐅᑕᖓᑦ 

ᕇᐱᑲ ᐅᕿ ᐅᐃᓕᐊᒻᔅ, ᒪᓕᒐᓕᐅᖅᑎ 
ᑲᑎᒪᔨᕋᓛᖑᑲᐃᓐᓇᖅᑐᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐸᖓᓐᓂᒃ ᕿᒥᕐᕈᔩᑦ ᐃᒃᓯᕙᐅᑕᖓᑦ 



ᔮᓐ ᑯᐊᒃ 
ᒪᓕᒐᓕᐅᕐᕕᖕᒥ ᑎᑎᕋᖅᑎ 

ᐅᖄᓚᐅᑖ: (867) (867)  
ᓱᒃᑲᔪᒃᑰᕈᑖ: (867) (867)  
ᖃᕆᔭᐅᓴᒃᑯᑦ ᑐᕌᕈᑖ: \\www.assembly.nu.ca  

 


